ՀԻՄՆԱՎՈՐՈՒՄ
<ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2024 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ> ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ ՎԵՐԱԲԱՇԽՈՒՄ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2023 ԹՎԱԿԱՆԻ ԴԵԿՏԵՄԲԵՐԻ 28-Ի N 2323-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ ՈՒ ԼՐԱՑՈՒՄ ԿԱՏԱՐԵԼՈՒ  ԵՎ  ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՔԱՂԱՔԱՇԻՆՈՒԹՅԱՆ ԿՈՄԻՏԵԻՆ ԳՈՒՄԱՐ ՀԱՏԿԱՑՆԵԼՈՒ ՄԱՍԻՆ>
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ 

1. Ընթացիկ իրավիճակը և իրավական ակտի ընդունման անհրաժեշտությունը
       Նախագծի ընդունումը պայմանավորված է ՀՀ կառավարության 2021 թվականի նոյեմբերի 18-ի  <Հայաստանի Հանրապետության կառավարության 2021-2026 թվականների գործունեության միջոցառումների ծրագիրը հաստատելու մասին> N1902-Ն որոշմամբ հաստատված Կառավարության գործունեության միջոցառումների  և ՀՀ կառավարության 2021 թվականի ապրիլի 8-ի <Քաղաքաշինության բնագավառի զարգացման ռազմավարական ծրագիրը և ծրագրի իրագործումն ապահովող միջոցառումների ցանկը հաստատելու մասին> N531-Լ  որոշման պահանջների ապահովման անհրաժեշտությամբ:
2. Նպատակը  

Սույն կարգավորման նպատակն է՝ Կենտրոնի մասնավոր և պետական  բաժնեմասերի առանձնացման գործընթացի համար համապատասխան ֆինանսական միջոցների հատկացման ապահովումը, ինչպես նաև մոտալուտ հեռանկարում նախատեսվող  առողջացման/զարգացման ծրագրերի ներդրման, մրցունակ մասնագիտական ու տեխնիկական ռեսուրսի համախմբման միջոցով Կենտրոնին վերապահվող գործառույթների արդյունավետ իրականացումը:
3. Առկա իրավիճակը
         ՀՀ կառավարության 2021 թվականի նոյեմբերի 18-ի <ՀՀ կառավարության 2021-2023թթ գործունեության  միջոցառումների ծրագիրը հաստատելու մասին> N1902-Ն որոշմամբ հաստատված՝ ՀՀ քաղաքաշինության կոմիտեի մասով  միջոցառումների ծրագրի 6.1 կետի, ՀՀ կառավարության 2021 թվականի ապրիլի 8-ի <Քաղաքաշինության բնագավառի զարգացման ռազմավարական ծրագիրը  և ծրագրի իրագործումն ապահովող  միջոցառումների ցանկը հաստատելու մասին> N531-Լ որոշմամբ հաստատված ռազմավարական ծրագրի 87-րդ կետի՝ պետական իրավական փորձաքննության է ներկայացվել <Քաղաքաշինական ծրագրերի  փորձագիտական կենտրոն> բաց բաժնետիրական ընկերության 2024-2027 թվականների ֆինանսական առողջացման ծրագիրը հաստատելու մասին> ՀՀ կառավարության որոշման նախագիծը (ՀՀ ՔԿ 06.02.2023, 01/14.1/1180-2023), որը լրամշակվել է փորձաքննության (24.02.2023թ, N /27.3/9670-2023) արդյունքներով և ներկայացվել է ՀՀ վարչապետի աշխատակազմ՝ Կոմիտեի 2023 թվականի հունիսի 20-ի N01/14.1/3651-2023 գրությամբ:
         Միաժամանակ, ՀՀ քաղաքաշինության կոմիտեի և <Սողոյան և գործընկերներ իրավաբանական ընկերություն>  սահմանափակ պատասխանատվությամբ ընկերության միջև  2023 թվականի նոյեմբերի 11-ին կնքվել է N  ՀՀ ՔԿ-ԳՀԾՁԲ-23/6 պետական  գնման պայմանագիրը (կցվում է)՝ ՀՀ կառավարության 2010 թվականի դեկտեմբերի 30-ի N1746-Ա որոշման պահանջը կատարելու և Կենտրոնի պետական ≈80% և մասնավոր ≈20% բաժնեմասերն առանձնացնելու համար:   Այլապես Կենտրոնի զարգացման ծրագրերի իրագործումը գնահատվում է ոչ նպատակահարմար:   
4. Առաջարկվող լուծումը  
Առաջարկվում է.
[bookmark: _GoBack]1.	ՀՀ կառավարության պահուստային միջոցների հաշվին՝ նշված իրավաբանական ծառայության համար 2024թ նախատեսել  ֆինանսական միջոցներ՝ պայմանագրային արժեքի  չափով՝ 5,757.0հազ.դրամ:
 «Այլ իրավական ակտերում փոփոխությունների և/կամ լրացումների անհրաժեշտությունը.
Նախագծի ընդունման դեպքում այլ իրավական ակտերում փոփոխություններ և/կամ լրացումներ չեն նախատեսվում: 
5. Պետական կամ տեղական ինքնակառավարման մարմնի բյուջեում ծախսերի և եկամուտների էական ավելացման կամ նվազեցման մասին
Նախագիծը կհանգեցնի ՀՀ պետական բյուջեում ծախսերի ավելացման:
6. Կապը ռազմավարական փաստաթղթերի հետ. 
ՀՀ կառավարության 08.04.2020թ <Քաղաքաշինության բնագավառի զարգացման ռազմավարական ծրագիրը և ծրագրի իրագործումն ապահովող միջոցառումների ցանկը հաստատելու մասին> N531-Ն որոշում
<Գիտահետազոտական և փորձարարական աշխատանքներ
87. Քաղաքաշինական ծրագրերի փորձագիտական կենտրոնը (այսուհետ՝ Կենտրոն) հանրապետությունում միակ գիտահետազոտական կազմակերպությունն է, որի գործունեությունը պետք է նպատակաուղղել շինարարական ոլորտի գիտատեխնիկական առաջընթացի ապահովմանը: Վերջին տարիների ընթացքում անհրաժեշտ ֆինանսական միջոցների բացակայության պատճառով Կենտրոնը հնարավորություն չի ունեցել արդիականացնել լաբորատոր սարքավորումների փորձարարական բազան և ապահովել բնագավառի արդյունավետ զարգացումը ժամանակակից պահանջներին համապատասխան:
88. Շինարարական գիտության զարգացումն ապահովող նախադրյալների ստեղծման նպատակով նախատեսվում է Կենտրոնի կառուցվածքում հիմնել համապատասխան գիտական և լաբորատոր ստորաբաժանումներ, վերազինել և նյութատեխնիկական բազան համալրել ժամանակակից գիտափորձարարական սարքերով ու սարքավորումներով:
89. Նախատեսվում է Կենտրոնը վերակազմավորել գիտահետազոտական և փորձարարական կենտրոնի, ինչը հնարավորություն կտա համախմբել հանրապետությունում առկա գիտական ներուժը, բարձրացնել գիտահետազոտական և փորձարարական ուսումնասիրությունների մակարդակը, ներդնել գիտական և ինժեներատեխնիկական կադրերի պատրաստման ու վերապատրաստման համակարգ՝ ապահովելու բնագավառի հեռանկարային զարգացման հնարավորությունը և գիտատեխնիկական քաղաքականության իրականացման արդյունավետության բարձրացումը:
90. Նման գիտափորձարարական կենտրոնի ստեղծումը հնարավորություն կտա համակողմանիորեն ուսումնասիրել նորարարական տեխնոլոգիաների ներդրման հնարավորությունները, հանրապետությունում արտադրվող, ինչպես նաև ներկրվող շինարարական նյութերի ֆիզիկամեխանիկական և որակական ցուցանիշները, բնապահպանական անվտանգության ռիսկերը, կոնստրուկցիաների բնութագրերն ու առանձնահատկությունները, իրականացնել շենքերի ու շինությունների տեխնիկական վիճակի համակարգված հետազննությունների և անձնագրավորման գործընթացը՝ նպատակ ունենալով ապահովելու դրանց սեյսմակայունության, հուսալի և անվտանգ շահագործման պահանջները:>
ՀՀ կառավարության 2021 թվականի նոյեմբերի 18-ի  <Հայաստանի Հանրապետության կառավարության 2021-2026 թվականների գործունեության միջոցառումների ծրագիրը հաստատելու մասին> N1902-Ն որոշմամբ հաստատված Կառավարության գործունեության միջոցառումների  6.1 կետ 
«Քաղաքաշինական ծրագրերի փորձագիտական կենտրոն» ԲԲԸ արդիականացման (առողջացման) ծրագրի մշակման պատվիրակում, ծրագրի մշակման աշխատանքների ընթացիկ համակարգում, ծրագրով նախատեսվող միջոցառումների իրականացում (օրենսդրության վերանայում, Կենտրոնի վերակազմակերպման աշխատանքների ապահովում, կանոնադրական նոր պահանջների ձևավորում, մասնագիտական կադրերի ընտրություն, ներգրավում:

7. Նախագծի մշակման գործընթացում ներգրավված ինստիտուտները և անձինք
Նախագիծը մշակվել է ՀՀ քաղաքաշինության կոմիտեի կողմից:
8. Ակնկալվող արդյունքը
Կենտրոնի պետական և մասնավոր բաժնեմասերի առանձնացման, ՀՀ կառավարության 2010 թվականի դեկտեմբերի 30-ի N1746-Ա որոշման պահանջների ապահովում:

